
Inatsisartut suleriaasianni § 37, imm. I naapertorlugu Kangaatsiami imermik 
pilersuinermut tunngasunik Naalakkersuisunut apeqqutit saqqummiussimavatit. 
Apeqqutitit uannit akisassanngorlugit innersuutigineqarput. 

l. Kangaatsiami nunaqarfiiniIu imeqarniarnerup ajornartorsiutaanera 
pitsanngorsarniarlugu Naalakkersuisut qanoq piIersaaruteqarpat? 

Apeqqut l-imut akissut: Erngup naammaginartumik pitsaassuseqarnissaa 
qularnaarniarlugu Nukissiorfiit namminneq imeqarfiutiminnik misissuiuartarput. 
Nukissiuuteqarnermut Imermillu pilersuinermik immikkoortumut Pilersaarummi 
anguniakkat piviusunngortinnissaat siunertaralugu Nukissiorfiit imeqarfinni 
tamani erngup imigassap pitsaassusaanik qulakkeerinissamik (Dokumenteret 
Drikkevands Sikkerhed - DOS) (Uppernarsaatigisamik erngup imigassap 
qulakkeerneranik) ilitsersuisarnerup atuutsilernissaa Nukissiorfiit 
aallartisarsimavaat. 20 19-imi kvartal it siulliata ingerlanerani Kangaatsiami DDS

imik ingerlassaqarnerup aallartisarnissaa Nukissiorfiit naatsorsuutigaat. 
Tamatuma saniatigut 20 18-imi kvartal it sisamaata ingerlanerani Kangaatsiami 
erngup imigassap pitsaassusaata pitsanngorsarnissaanik siunertaqartunik 
ingerlatsinermik ingerlassaqartarnerit nalinginnaasut Nukissiorfiit 
isumagisimavaat. 

Siuliatigut tasermi imeqarfimmi pingaarnermi piginnaassutsititigut Kangaatsiaq 
unammillerfissaqartarsimavoq. Nukissiorfiilli aasaanerani qaammatit 

ingerlaneranni pingaarnertut imeqarfittut isumalluutaasumut tasermit 
imeqarfiusumit tunuatungaaniittumit imermik nuussuineratigut ajornartorsiut 
taanna iluarsigallarsimarpasippoq. Taamaaliornikkut innuttaasunut soorlulusooq 
aalisakkanik suliffissuarmut naammattumik imeq annertussuseqartoq 
qularnaarneqarpot. Tamatuma saniatigut erngup imigassap minguitsup 
pitsaanerpaamik atorneqarnissaa qularnaarniarlugu Nukissiorfiit Royal 
Greenlandimut attaveqartuarpoq. 

2. Kangaatsiami nunaqarfiiniIu imeqarniarneq 
pitsanngorsarneqassappat qanoq annertutigisumik aningaasatigut 
naleqassava? 

Apeqqut 2-mut akissut: Kangaatsiap eqqaani nunaqarfiit, nunaqarfippassuit 
allat assigalugit Nukissiorfiit nunaqarfinni iluarsaassinermik ingerlatarisaanut 
ilaapput, taamaattumillu imeqarfigisaat taarsersorneqartuarlutillu 

iluarsaanneqartuassapput. 20 19-imi Attumi imeqarfik nutaaq sananeqassaaq, 
taamatuttaarlu tasermut pitsaanermik imeqarfiusumut anginerusumut erngup 
salinneqanngitsup aqqutissaa nutaaq pilersinneqassaaq. 

Imeqarfinnik iluarsaassinissanut takkuttussanut ataani allassimasut 
pilersaaruteqarfiugallarput: 
2019: Attu 
2021: Iginniarfik 

2022: Ikerasaarsuk 
2024: Niaqornaarsuk (20 I 6-imi qutsissumiittutut imeqarfigisaq 
iluarsaanneqarpoq) 

Kangaatsiami taassumalu nunaqarfigisaani imermik pilersuisarfinnik 
pitsanngorsaanernut atasutut aningaasartuutit inissisimaffinni 
assigiinngitsuniipput. 20 19-imi Attumi nutaamik imermik pilersuiffissaq 
pilersaarutigisaq koruunit 14 mio.-t missaannut missingersuutaavoq. Ukiuni 
takkuttussani nunaqarfinni taakkunani pingasuni, Iginniarfimmi, 
Niaqornaarsummi aamma Ikerasaarsummi iluarsaassinernut aamma imermik 
pilersuisarfiliornissanut sul i koruunit 15 mio.-t atorneqarnissaat 
missiliuutigineqarpoq. Taakkununngalu ilaliutissapput Kangaatsiami 
imeqarfimmi, kiisalu siammarterisarfittut aaqqissuussiviusuni 

aserfallatsaaliuiuarnissat aamma ineriartortitsinikkut suliniutit. 

Inussiarnersu 'k inuulluaqqusillunga 

